
 

ᔫᓂ 6, 2023 
 
ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ 
P.O. Box 119 
Gjoa Haven, NU X0B 1L0 
 

ᑐᕌᖅᑐᖅ: ᕆᑦᓱᑦ ᑐᐊᐃᐅ, ᐊᐅᓚᑦᑎᔨ ᐱᔪᓐᓇᐅᑎᑖᖅᑎᑦᑎᔨᓄᑦ 

ᐊᐃᖓᐃ ᕆᑦᓱᑦ, 

ᑭᒻᒥᕈᒻᒥ ᕼᐋᒻᒪᓚᒃᑯᑦ ᑐᒃᓯᕋᖅᐳᑦ ᐋᖅᑭᒋᐊᖅᓯᔪᒪᓪᓗᑎᒃ 3BM-KIM1929 ᐱᔪᓐᓇᐅᑎᒥᒃ ᐃᓚᓕᐅᔾᔭᐅᖁᓪᓗᒍ ᓄᑖᖅ 

ᑭᓈᓗᖃᕐᕕᖕᒧᑦ ᓴᓗᒻᒪᖅᓴᐃᕕᒃ (WWTF), ᐋᖅᑭᒋᐊᕐᓗᒋᑦ ᐊᒃᑐᐊᓂᓖᑦ ᑯᕕᔪᑦ ᐱᐅᓂᖏᑦ ᑭᒡᓕᖏᑦ, ᐋᖅᑭᒃᓯᓗᑎᒡᓗ 

ᓇᓃᓐᓂᐊᕐᒪᖔᑦ ᒪᓕᑦᑎᐊᕐᓂᕐᒧᑦ ᖃᐅᔨᓴᕐᕕᒃ ᐊᓂᐊᕝᕕᖕᒥ ᓄᑖᖅ ᑭᓈᓗᖃᕐᕕᖕᒧᑦ ᓴᓗᒻᒪᖅᓴᐃᕕᖕᒧᑦ. ᓄᑖᖅ ᐱᓕᕆᕝᕕᒃ 

ᐃᓗᓕᖃᖅᑐᖅ ᑭᓈᓗᖃᕐᕕᖕᒥᑦ ᐊᒻᒪ ᐃᒪᖅᓲᓂᐅᓪᓗᓂ ᓴᓗᒻᒪᖅᓴᐃᕝᕕᖓ (WTA); ᐋᖅᑭᒃᑕᐅᓯᒪᕗᖅ 

ᐱᔨᑦᑎᕋᑦᑎᐊᕈᒪᓪᓗᑎᒃ ᐅᓄᖅᓯᕙᓪᓕᐊᑎᓪᓗᒋᑦ ᑭᒻᒥᕈᒻᒥᐅᑦ ᐅᑭᐅᓄᑦ ᐊᕙᑎᓄᑦ ᐊᑐᖅᑕᐅᔪᓐᓇᖁᔭᐅᓪᓗᓂ. 

ᑭᓈᓗᖃᕐᕕᒃ ᓴᓇᔭᐅᓂᐊᖅᑐᖅ ᐊᔪᕐᓇᕈᑕᐅᓗᓂ ᐊᐅᓚᑕᐅᒋᐊᒃᓴᖅ ᑯᕕᖅᑕᐅᑖ ᐊᒻᒪᓗ ᐊᖏᓂᖃᖅᖢᓂ 26,900 m3 

ᑐᙵᕕᖃᕐᓗᓂ ᓂᕆᐅᒋᔭᐅᔪᓄᑦ ᐊᕐᕌᒍᑕᒫᑦ ᑭᓈᓗᖃᕐᕕᖕᒧᑦ ᑯᕕᑎᑕᐅᖃᑦᑕᖅᑐᖅ ᐊᐅᓚᑕᐅᓂᐊᖅᑎᓪᓗᒍ 2043-

ᖑᕋᓱᖕᓂᖓᓄᑦ.. 

ᐱᔪᓐᓇᐅᑎᖃᖅᑐᖅ ᑐᒃᓯᕋᖅᑐᖅ ᑭᓈᓗᖃᕐᕕᖕᒧᑦ ᓴᓗᒻᒪᖅᓴᐃᕕᒃ ᓴᓇᔭᐅᒃᐸᑦ, KIM-3 ᖃᐅᔨᓴᐃᕝᕕᒃ ᑭᒡᒐᖅᑐᐃᓂᐊᖅᑐᖅ 

ᐃᓚᖓᒍᑦ ᓴᓗᒻᒪᖅᓴᖅᓯᒪᔪᒥᒃ ᑭᓈᓗᖃᕐᕕᖕᒧᑦ ᑯᕕᔭᐅᔪᖅ ᐊᒻᒪᓗ KIM-5 ᖃᐅᔨᓴᕐᕕᒃ ᑭᒡᒐᖅᑐᐃᓂᐊᖅᑐᖅ ᑯᕕᔭᐅᔪᖅ 

ᐊᑕᖏᑦᑎᐊᕐᓗᒍ ᑭᓈᓗᖃᕐᕕᖕᒧᑦ ᑯᕕᔭᐅᔪᒧᑦ ᑯᕕᖅᑕᕐᕕᖕᒥ ᐃᒪᖅᓲᓂᕐᒧᑦ. ᐱᔪᓐᓇᐅᑎᖃᖅᑐᖅ ᑐᒃᓯᕋᖅᑐᖅ KIM-5-ᒥᑦ 

ᓴᖅᑭᑕᐅᖁᓪᓗᒍ ᒪᓕᑦᑎᐊᕐᓗᓂ ᐊᒻᒪᓗ ᐱᓕᕆᐊᖑᔪᑦ ᑐᕌᖓᔪᑦ ᑭᓈᓗᖃᕐᕕᖕᒧᑦ ᑯᕕᔭᐅᔪᖅ ᐱᐅᓂᖓᓄᑦ ᑭᒡᓕᐅᔪᑦ 

ᐊᑐᖅᑕᐅᔪᒧᑦ KIM-5-ᒥᑦ 100−ᒦᓪᓗᓂ, 120-ᒦᓪᓗᓂ ᐊᒻᒪᓗ 1.25 mg/ᓖᑕᒧᑦ ᓴᓗᒻᒪᖅᓴᐅᒻᒧᑦ carbonaceous 

biochemical oxygen demand−ᒧᑦ, ᑲᑎᖦᖢᒋᑦ ᑎᓯᓂᖏᑦ (TSS) ᐊᒻᒪᓗ ᓇᓗᓇᐃᖅᑕᐅᓯᒪᙱᑦᑐᑦ ᐊᒨᓂᐊ (TSS) 

ᐊᒻᒪᓗ ᓇᓗᓇᐃᖅᑕᐅᓯᒪᙱᑦᑐᑦ nitrogen-ᒧᑦ. ᑖᒃᑯᐊ ᑭᒡᓕᒋᔭᐅᔪᑦ ᑐᙵᕕᖃᖅᐳᑦ ᐅᑭᐅᓄᑦ 7-ᓄᑦ 

ᖃᐅᔨᓴᖅᑕᐅᓯᒪᔪᓂᒃ ᓄᓇᕗᒻᒥ ᐱᐊᓂᒃᑕᐅᔪᓂᒃ ᑭᓈᓗᖃᕐᕕᖕᒧᑦ ᑯᕕᔭᐅᔪᑦ ᖃᐅᔨᓴᖅᖢᑎᒃ Dalhousie 

ᓯᓚᑦᑐᖅᓴᕐᕕᒡᔪᐊᕐᒥ. ᖃᐅᔨᓴᕐᓃᑦ ᑕᑯᒃᓴᐅᑎᑦᑎᓚᐅᖅᑐᑦ ᑖᒃᑯᐊ ᑭᒡᓕᐅᔪᑦ ᑎᑭᐅᑎᔭᐅᔪᓐᓇᕐᓂᖏᓐᓄᑦ ᐊᒻᒪᓗ 

ᒥᐊᓂᕆᔭᐅᓗᑎᒃ ᐊᕙᑎᐅᔪᑦ ᐊᒻᒪᓗ ᑕᐃᒪᐃᒻᒪᑦ ᐊᑐᓕᖅᑕᐅᓚᐅᖅᑐᑦ ᐱᓕᕆᐊᖃᕐᓂᕐᒧᑦ ᑐᕌᒐᐅᔪᖅ ᓄᑖᓄᑦ 

ᓴᓇᔭᐅᔪᓄᑦ ᓄᓇᒥᑦ ᐃᒪᖅᓱᖃᕐᓂᐅᔪᓂᒃ ᐱᓕᕆᐊᖑᔪᓄᑦ (WTA) ᓄᓇᕗᒻᒥᑦ. ᐋᖅᑭᒃᓯᒪᐅᑎᒃᓴᓄᑦ ᐅᖃᐅᔾᔨᔨ 

ᐲᖅᓯᖁᔨᔪᖅ ᖁᒪᕐᓂᒃ ᑭᓈᓗᒃ ᑯᕕᔭᐅᓂᖓ ᑰᖕᒧᑦ ᐃᒫᓄᓪᓘᓐᓃᑦ ᑭᒡᓕᓕᖕᒧᑦ KIM-5-ᒥᑦ ᑖᓐᓇ 

ᐋᓐᓂᐊᖃᙱᑦᑐᓕᕆᔨᓄᑦ ᑭᒡᓕᒋᔭᐅᑎᑕᐅᓪᓗᓂ ᐊᒻᒪᓗ ᐊᕙᑎᐅᑉ ᑭᒡᓕᒋᙱᖦᖢᓂᐅᒃ. ᐊᕙᑎᑖᖅᑎᑕᐅᓂᖅ 



ᑭᒡᓕᓕᐅᖅᑕᐅᓯᒪᔪᖅ ᐊᒃᑕᑯᓂᑦ ᐃᒋᑦᑎᓂᕐᒧᑦ ᐊᑐᖅᑕᐅᙱᖦᖢᓂᓗ ᑭᒃᑯᑐᐃᓐᓇᕐᓄᑦ ᐃᖃᓪᓕᐊᕐᓂᕐᒧᑦ, 

ᐊᖑᓇᓱᖕᓂᕐᒧᑦ, ᐅᕝᕙᓘᓐᓃᑦ ᑭᐱᙳᐃᔭᕐᓂᕐᒧᑦ. ᖁᒪᐃᑦ ᐃᓚᐅᑎᑕᐅᙱᑦᑐᑦ ᑲᓇᑕᒥ ᑭᓈᓗᒃ ᑯᕕᔭᐅᓂᖓ ᑰᖕᒧᑦ 

ᐃᒫᓄᓪᓘᓐᓃᑦ ᐊᑐᖅᑐᓄᑦ ᐋᖅᑭᐅᒪᔪᓂᒃ ᑯᕕᔪᓄᑦ ᒪᓕᒐᕋᓛᑦ SOR/2012-139 ᐃᖃᓗᓕᕆᓂᕐᒧᑦ ᐱᖁᔭᖅ 

ᑎᑎᕋᖅᑕᐅᓂᕐᒧᑦ 2012-06-29. ᖁᒪᐃᑦ ᐊᑐᖅᑕᐅᔪᓐᓃᕐᒥᔪᑦ ᐊᕙᑎᒧᑦ ᑭᒡᓕᐅᔪᓄᑦ ᓄᓇᑦᓯᐊᕐᒥᑦ ᓄᓇᕗᒻᒥ 

ᐃᒪᓕᕆᔩᑦ ᑲᑎᒪᔨᖏᑦ ᐃᒻᒪᒃᑲᓐᓂᖅ ᑯᕕᑎᑦᑎᖃᑦᑕᓚᐅᖅᑐᑦ ᑭᒡᓕᒋᑎᑕᐅᓪᓗᑎᒃ ᐃᓱᒪᓕᐅᕈᑕᐅᓯᒪᔪᓄᑦ. 

ᓚᐃᓴᓐᓯᑖᖅᑎᑦᑎᔨ ᑕᐃᒪᐃᒻᒪᑦ ᐲᖅᓯᖁᔨᕗᖅ ᖁᒪᖕᓂᒃ ᑭᒡᓕᒋᑎᑕᐅᔪᒥᒃ ᑭᓈᓗᖃᕐᕕᖕᒧᑦ ᓴᓗᒻᒪᖅᓴᐃᕕᖕᒧᑦ 

ᒪᓕᑦᑎᐊᕐᓂᕐᒧᑦ. ᒫᓐᓇᐅᔪᖅ ᓚᐃᓴᓐᓯᐅᑉ ᐃᓱᖓ ᖁᒪᕐᓄᑦ 104 CFU/100 mL−ᖑᔪᖅ ᐱᔭᕆᑐᔪᒻᒪᕆᐅᓪᓗᓂ ᐊᒻᒪ 

ᐱᔭᕆᑐᔪᒥᒃ ᐊᐅᓚᐅᑎᖃᕆᐊᖃᕋᔭᖅᖢᓂ ᐊᑭᑐᓇᔭᖅᖢᓂ, ᐊᐅᓚᒐᕐᓂᙱᓪᓗᓂ, ᐊᒻᒪ ᐊᑐᕆᐊᖃᙱᓪᓗᓂ 

ᓱᕈᖅᑎᑦᑕᐃᓕᒪᓗᒍ ᖃᓄᐃᙱᑦᑎᐊᕐᓂᖓ ᐊᕙᑎᒧᑦ. 

ᓚᐃᓴᓐᓯᖃᖅᑎᐅᔪᖅ ᑐᒃᓯᕋᕐᒥᔪᖅ KIM-3 ᓴᖅᑭᑕᐅᖁᓪᓗᒍ ᖃᐅᔨᓴᕐᕕᐅᔪᖅ ᑯᕕᑎᑕᐅᔪᒧᑦ ᐃᒪᖅᓱᕐᒧᑦ ᓴᓗᒻᒪᖅᓴᐃᕕᖕᒧᑦ, 

ᑭᓯᐊᓂ KIM-3 ᒪᓕᒃᑕᐅᒋᐊᖃᙱᑦᑐᖅ ᐊᒻᒪ ᑯᕕᑎᑕᐅᔪᓂᑦ ᑭᒡᓕᖏᑦ ᐊᑐᖅᑕᐅᒋᐊᖃᙱᑦᑐᑦ KIM-3 ᐱᔾᔪᑎᒋᓪᓗᒍ 

ᐃᓚᖓᒍᑦ ᓴᓗᒻᒪᖅᓴᖅᑕᐅᓂᖓᓄᑦ ᑯᕕᑎᑕᐅᔪᒧᑦ.  

ᐅᕙᙶᖅᑐᖅ, 

 

 

ᒍᐊᑦ ᒪᕆᓂᒃ 
ᓄᓇᓕᖕᓂ ᓴᓇᔭᕆᐊᓕᖕᓄᑦ ᖃᐅᔨᒪᔨᒻᒪᕆᒃ 
ᓄᓇᕗᑦ ᒐᕙᒪᖓᑦ 
ᓄᓇᓕᖕᓂᑦ ᒐᕙᒪᒃᑯᓪᓗ ᐱᔨᑦᑎᕋᖅᑎᒃᑯᑦ  
ᐅᖄᓚᐅᑖ: (867) 975-5495 
ᐃᕐᖐᓐᓈᖅᑕᐅᑦ: gmarinic@gov.nu.ca 
 
ᐱᖃᑕᐅᔪᑦ: 
ᔮᓐ ᓯᑏᕙᓐ ᒪᐳᕆ−ᒧᑑᓂ 
ᕼᐋᒻᒪᓚᒃᑯᓐᓂ ᐊᐅᓚᑦᑎᔨᒻᒪᕆᒃ 
Municipality of Kimmirut 
P.O. Box 120, Kimmirut, NU, X0A 0N0 
cao@kimmirut.ca 

